
D E K R È  E G Z E K I T I F 

 

 

KONTINYASYON SISPANSYON OSWA MODIFIKASYON SÈTEN DISPOZISYON LWA AK RÈGLEMAN 

 

 

ALÒSKE, nan dat 26 oktòb 2012, mwen te pibliye Dekrè Egzekitif Nimewo 47 pou deklare yon 

ijans akòz katastwòf nan tout 62 konte Eta New York; epi 

 

ALÒSKE, Seksyon 29-a Lwa Egzekitif la otorize sispansyon, chanjman oswa modifikasyon lwa 

jeneral yo, lwa lokal yo, òdonans yo, lòd yo, règ yo, oswa règleman yo, oswa kèk pati ladan yo, si 

konfòmite avèk dispozisyon sa yo ta anpeche, jennen oswa retade aksyon ki nesesè pou siviv avèk yon 

ijans akòz katastwòf; epi 

 

ALÒSKE, nan dat 31 oktòb 2012, mwen te pibliye Dekrè Egzekitif Nimewo 50 pou, pami lòt 

bagay, sispann dispozisyon lwa pou fasilite enfrastrikti transpò retounen nan aktivite; epi 

 

ALÒSKE, nan dat 5 novanm 2012, mwen te pibliye Dekrè Egzekitif Nimewo 64 pou sispann ak 

modifye dispozisyon obligasyon ak kontwòl konsènan swen sante nan kay; epi 

 

ALÒSKE, nan dat 11 novanm 2012, mwen te pibliye Dekrè Egzekitif Nimewo 71 pou sispann ak 

modifye dispozisyon obligasyon ak kontwòl konsènan sèvis yo bay pou moun ki gen andikap 

devlòpmantal, maladi mantal ak twoub akòz abi alkòl ak dwòg; epi  

ALÒSKE, nan dat 11 novanm 2012, mwen te pibliye Dekrè Egzekitif Nimewo 72 pou sispann ak 

modifye Lwa sou Sante ak dispozisyon NYCRR Kòd, Règ ak Règleman asosye (“NYCRR”); epi  

 

ALÒSKE, nan dat 20 novanm 2012, mwen te pibliye Dekrè Egzekitif Nimewo 79 pou sispann 

dispozisyon obligatwa konsènan kontra eta a ak reparasyon enfrastrikti eta a; epi 

 

ALÒSKE, nan dat 20 novanm 2012, mwen te pibliye Dekrè Egzekitif Nimewo 81, pami lòt bagay 

yo, pou kontinye sispansyon ak modifikasyon sèten dispozisyon lalwa ak règleman ki òdone nan Dekrè 

Egzekitif Nimewo 50, 64, 71, 72 ak 79; epi 

 

ALÒSKE, nan dat 4 desanm 2012, mwen te pibliye Dekrè Egzekitif Nimewo 85, pami lòt bagay yo, 

pou sispann yon dispozisyon Lwa sou Edikasyon konsènan frè pou peye pou diplikata sètifika ansèyman 

yo; epi 

 

ALÒSKE, nan dat 21 desanm 2012, mwen te pibliye Dekrè Egzekitif Nimewo 87, pami lòt bagay 

yo, pou kontinye sispansyon ak modifikasyon sèten dispozisyon lalwa ak règleman ki òdone nan Dekrè 

Egzekitif Nimewo Numbers 50, 64, 71, 72 ak 79 jan sa kontinye nan Dekrè Egzekitif Nimewo 81, epi pou 

kontinye sispansyon yon dispozisyon Lwa sou Edikasyon ki òdone nan Dekrè Egzekitif Nimewo 85; epi 

 

ALÒSKE, nan dat 24 janvye 2013, mwen te pibliye Dekrè Egzekitif Nimewo 91, pami lòt bagay yo, 

pou kontinye sispansyon ak modifikasyon sèten dispozisyon lalwa ak règleman ki òdone nan Dekrè 

Egzekitif Nimewo 64, 71, 72, 79 ak 85 jan sa kontinye nan Dekrè Egzekitif Nimewo 87; epi 

 

ALÒSKE, nan dat 28 fevriye 2013, mwen te pibliye Dekrè Egzekitif Nimewo 94, pami lòt bagay 

yo, pou kontinye sispansyon ak modifikasyon sèten dispozisyon lalwa ak règleman ki òdone nan Dekrè 

Egzekitif Nimewo 50, 64, 71, 72, 79 ak 85 jan sa kontinye nan Dekrè Egzekitif Nimewo 91; epi 

 

ALÒSKE, Seksyon 29-a Lwa Egzekitif la prevwa pa dwe gen sispansyon ki fèt nan lwa yo pou yon 

peryòd tan ki depase trant (30) jou, men depi sispansyon an ka pwolonje pou yon lòd peryòd trant (30) 

jou sou konsiderasyon tout enfòmasyon ak sikonstans enpòtan yo;  

KOUNYE A, KIDONK, MWEN, ANDREW M. CUOMO, Gouvènè Eta New York, akòz otorite 

Seksyon 29-a Atik 2-B Lwa Egzekitif la ban mwen, epi apre mwen te konsidere tout enfòmasyon ak 

sikonstans, fè sa ki anba la a: 

 

1. Sispansyon ak modifikasyon dispozisyon obligatwa ak kontwòl ki òdone nan Dekrè Egzekitif 

Nimewo 64, 71, 72, 78 ak 79, jan sa kontinye nan Dekrè Egzekitif Nimewo 94, dwe kontinye 

jiska 24 avril 2013; 

 

2. Sispansyon dispozisyon obligatwa ki òdone nan Dekrè Egzekitif Nimewo 50, jan sa kontinye 

nan Dekrè Egzekitif Nimewo 94, dwe kontinye jiska 29 avril 2013; epi 

 

3. Sispansyon dispozisyon Lwa sou Edikasyon ki òdone nan Dekrè Egzekitif Nimewo 85, jan sa 

kontinye nan Dekrè Egzekitif Nimewo 94, dwe kontinye jiska 2 me 2013. 

 

 

 
F È T anba siyati mwen ak So Prive Eta a nan 

Vil Albany, vennsenkyèm jou 

mwa mas ane de mil trèz. 

 

 

GOUVÈNÈ A 

 

Sekretè Gouvènè a 

 

 


